




Lejbaxtaláb xi in t’ajal ti kwentaj xi in ejtowchik 

an exobalchik ti exobintaláb xi yejental 

¡Nenék! Axé’ xi t’ajnel in aliyal ki exla’ janey in axobnamal an ts’ik’achik ani kwitolchik ejt’il 

tatá’, ti in ts’ikintal an ajidh k’ij exobal. 

An tok’tsintal xi ka bina’ ne’éts ka eyan abal an exobchixchik ki in ko’oy I tsalap jawa’ játs 

xi a ejtow ti jún tamub xi a watba’its ani jant’idha’ in ejtowal ti tolmiy abal ka ayná an 

ejtowantaláb. 

Tu kaniyal abal ka t’aja’ an tsapláb, ka tsalpay an tok´tsixtaláb xi ne’éts ka bina’ ani ka

t’aja’ tekedh. 

Jant’idha’ ne’éts ka t’aja’: 
1. Ka ajiy k’ayum an konowixtaláb ani an exobintaláb xi u kwajbab.

2. Ka dhucha’ kal a kwet tsalapil an tok’tsixtaláb, an ajidh yanel ani an walek xi konodh

ju’taj in tomnal.

3. Máx a yejenchale’ I jolataláb ju’taj ki dhuchmáts a ejtowal ka eyendha’ an junkudh úw xi
a k’al o ka konoy an walkadh úw.

4.  Ka ko’oy ta k’ubak an k’itsoxtal ani an pat’al xi in kadhal in chum. A ejtowal jaye’ ka

eyendha’ an k’itsoxtal xi majudh abal an walek ani pulchik I dhuchaláb.

5. Máx yáb a ejtiyal jun jant’o’ ka dhaya’ a k’ubak abal ka utey an exobchix ani ti tolmiy.

6.  Máx yab a ejtowal ka tok’tsiy jún I konoxtaláb, ka jila’ jún we’ ani ka ayna’ an

tok’tsixtaláb. Ki wichiy talbel ani ka tok’tsiy.

7. A kidhbayíts, ka dhaya’ a k’ubak abal ka utey an exobchix abal ki in dhaya’ an junkudh
t’ajnel.

K’ij 4. Oxchil ani tsé’chil tsapik an k’a’al exobintaláb 

EIA-01. Tiwá’ in tal…teje’ u éy 

Tiwá’ in tal…teje’ u éy 

Ti koytal k’ichaj na Camila k’ale’ ti tonel ti bichow 

Cuetzalan, Puebla ju’taj u k’wajil in mámchik; in k’walak 

yan i tamúb yabak’ k’alnek. Jajá’chik in olchi’ i k’otbidh 

walek xi in k’walak piladh ti jún I balixtaláb ani olchin 

talyanel xi in wat’amalchik junkudh, ma tam ti tomkin ani 

tam wa’tsin in mím. Na Camila lej jik’tsodh k’wajtak kom 

ti walek tejwamel pilchik i jolataláb; jajá’chik in olchij abal 

an jolataláb u jalk’unal kal an wat’el an k’ij ani abal nixé’ 

xi wa’lek in k’walíts 30 i tamúb. In mám in ucha’ abal 

xowé’ wa’áts yan i eyendhanel xi yabak wa’tsak, ani jaye’ 

uchan abal wa’áts pilchik xi yab jalk’unenek, ejtil in ajibal 

an bichow ani yantolom i t’ajbiláb ani i t’ajnel xi in 

kulbetnal in ja’úb. 

1. In mámchik na Camila in olchij an balixtaláb ju’taj piladh an k’otbidh walek´xi yáb alwa’

k’wajbadh; tokot, jajá’chik in dhuchanchij an tamub ti júnchik abal yab ki in uk’chiy.

a) Ka met’a’ an walek, ka k’wajba’ jant’idha’ in tomnal an tamúb ti ts’ejkanel xi k’wajat
alál.

b) Ka met’a’ an walek ani ka tok’tsiy xi u koniáb.

Ka k’otbiy in wal an candela ba’ 

an tsi’ik bok’ól an tamúb xi in 

kwa’ál na Camila. 

¿jay tamúb in kwa’ál na 
Camila? 

¿jant’idha’ a t’aja’ abal ka 
tso’obna’? ka olna’ kal a tsalapil. 

c1b1 c1b2 c1b3 

Fase 4

c1a1 c1a2

Tamúb 

¿Janey watley ti 
nixé´ xi tamúb?'

2.  Na Camila ani in mám beleláts ti bichow. Belátschik ti  bél ju’taj u belalák in mám tam ti

tsakamej abal ka k’ale’ ti in k’imaj ma ti atáj exobintaláb, tal bel, in olchij I walek abal ki

in t’aja’ ti kwentaj jant’idha’ jalk’unenek an bichow Cuetzalan.

a) Ka met’a’ an walek ani ka dhucha’ ti ts’ejkanel xi I konchab.

Xi jayets’e in éy Xi jalk’unenék 
¿jale’ a tsalpayal abal 

wat’enek an jalk’unél? 

c2a1 c2a2 c2a3 

b) Ka ts’ejka’ jant’idha’ in alwa’ a k’wenchalíl: a k’ima’, an atáj exobintaláb ani an bel xi

chudhel a aynál.

c2b1 

Fase 4

5



6 

3. Tal yanel an ja’úbláb pilchik ani lej

k’adhpidh in alwa’. Na Camila in k’otbiy

jant’idha’ in alwa’ in ja’úb abal ki in exla’.

a) Ka k’otbiy in alwa’ a ja’úb, ka dhuchanchij

in bij ani janey I ja’úbláb játs.

c3a1 

Mám 
Ách 

Mím/nanáj 

In yanel i ja’ub 

Na Camila in met’a’ in xi’íl t’unú’nul ani nakat xi in kwa’ál ejtil in mím/nanáj ani in ách. 

Anijaye’, in alwatnal ti lajijíl kal in mám ti bichow. 

b) Xowé’, ka dhucha’ xi u koniáb:

1. Alwa’ xi a k’wa’al kal a ja’úb. 2. T’ajnel ju’taj tal yanel a ja’ub u tolmix.

3. Ajib o t’ajbiláb xi in aynal a ja’úb ani an

kwenchál.

4. Eyendha’nél xi in pilal a ja’úb ani jale’

lej k’adhpidh in alwa’ o janey in t’ilál.

c3b1 

Fase 4

4. Ants’ana’ ejtil in mám a Camila, tatá’ aniye’ a kwa’ál a kwet t’iláp a ja’ubíl; ka t’ila’ a

ja’úb, an k’otbidh wál xi a tsu’umál, an t’iláb xi I uch’nenék ani an t’ajnel ani t’ajbiláb xi

wa’áts ta kwenchalíl.

Ka dhucha’ ani ka k’otbiy an t’iláp xi a kwa’ál kal a ja’úb, ka t’aja’ jant’idha’ wat’enek ti biyal 

ani xi xowé’. 

c4a1 c4a2 c4a3 

¡k’ak’namal yan kal an tolmixtaláb!

